
	 (๑) ปํสุกูลิกงฺคํ ตาว คหปติทานจีวรํ ปฏิกฺขิปามิ ปํสุกูลิกงฺคํ สมาทิยา
มีติ อิเมสุ ทฺวีสุ วจเนสุ อญฺญตเรน สมาทินฺนํ โหติ ฯ อิทํ ตาเวตฺถ สมาทานํ 
ฯ เอวํ สมาทินฺนธุตงฺเคน ปน เตน โสสานิกํ ปาปณิกํ รถิยโจฬํ สงฺการโจฬํ 
โสตฺถิยํ นฺหานโจฬํ ติตฺถโจฬํ คตปจฺจาคตํ อคฺคิทฑฺฒํ โคขายิตํ อุปจิกาขายิตํ
อุนฺทูรขายิตํ อนฺตจฺฉินฺนํ ทสจฺฉินฺนํ ธชาหฏํ ถูปจีวรํ สมณจีวรํ อาภิเสกิกํ 
อิทฺธิมยํ ปนฺถิกํ วาตาหฏํ เทวทตฺติยํ สามุทฺทิยนฺติ เอเตสุ อญฺญตรํ จีวรํ  
คเหตฺวา ผเลตฺวา ทุพฺพลฏฺฐานํ ปหาย ถิรฏฺฐานานิ โธวิตฺวา จีวรํ กตฺวา  
โปราณกํ คหปติจีวรํ อปเนตฺวา ปริภุญฺชิตพฺพํ ฯ ตตฺถ โสสานิกนฺติ สุสาเน 
ปติตกํ ฯ ปาปณิกนฺติ อาปณทฺวาเร ปติตกํ ฯ รถิยโจฬนฺติ ปุญฺญตฺถิเกหิ  
วาตปานนฺตเรน รถิกาย ฉฑฺฑิตโจฬกํ ฯ สงฺการโจฬนฺติ สงฺการ
ฏฺฐาเน ฉฑฺฑิตโจฬกํ ฯ โสตฺถิยนฺติ คพฺภมลํ ปุญฺฉิตฺวา ฉฑฺฑิตวตฺถํ ฯ 

	 (๒) เตน ปน อารญฺญิเกน คามนฺตเสนาสนํ ปหาย อรญฺเญ อรุณํ  
อุฏฺฐาเปตพฺพํ ฯ ตตฺถ สทฺธึ อุปจาเรน คาโมเยว คามนฺตเสนาสนํ ฯ คาโม 
นาม โย โกจิ เอกกุฏิโก วา อเนกกุฏิโก วา ปริกฺขิตฺโต วา อปริกฺขิตฺโต วา  
สมนุสฺโส วา อมนุสฺโส วา อนฺตมโส อติเรกจาตุมาสนิวิฏฺโฐ โยโกจิ สตฺโถปิ 
ฯ คามุปจาโร นาม ปริกฺขิตฺตสฺส คามสฺส สเจ อนุราธปุรสฺเสว เทฺว อินฺทขีลา 
โหนฺติ อพฺภนฺตริเม อินฺทขีเล  ิตสฺส ถามมชฺฌิมสฺส ปุริสสฺส เลณฺฑุปาโต ฯ 
ตสฺส ลกฺขณมฺปิ ยถา ตรุณมนุสฺสา อตฺตโน พลํ ทสฺเสนฺตา พาหุํ ปสาเรตฺวา 
เลณฺฑฑ ขิปนฺติ เอวํ ขิตฺตสฺส เลณฺฑุสฺส ปตนฏฺฐานพฺภนฺตรนฺติ วินยธรา ฯ 
สุตฺตนฺติกา ปน กากวารณนิยเมน ขิตฺตสฺสาติ วทนฺติ ฯ

(ให้เวลา ๓ ชั่วโมง ๓๐ นาที)

